
Sampana STK - NY ANTSA FIDERANA - FJKM Merimanjaka Fideràna

Apetrako am-pelatananao ny ho aviko
Jesosy ô, Mpandrindra ny amiko manontolo
Ampianaro aho hionona amin’izay fitondranao ahy
Ka hanaiky izay anjara efa homaninao ho ahy.

Ny ho aviko izay tsy haiko ho fantarina Jesosy ô !
Dia tiako hohazavain’ny taratrao
Ka hampaherezo aho raha voton-drahona ’rony lanitra
Tsy ho kivy fa hiandrandr’ilay maraina vaovao.

Tohano aho hahay hiatrika ny ho aviko Jesosy ô!
Ampioreno mafy ny finoako,
Aoka hiredareda ato anatiko ny fanantenàna
Ka hahay hisaotra Anao anie na inona hitranga.

